
	Broj predmeta:
	05-000719/22

	
	

	Broj akta:
	01.1-1413EK-003/22

	
	

	Datum,
	16. 9. 2022. godine

	Mjesto,
	Brčko


Na osnovu člana 52. stav (2) Statuta Brčko distrikta Bosne i Hercegovine („Službeni glasnik Brčko distrikta Bosne i Hercegovine”, broj: 17/08, 39/09 i 2/10), člana 17. stav (5) Zakona o Vladi Brčko distrikta Bosne i Hercegovine („Službeni glasnik Brčko distrikta Bosne i Hercegovine“, broj: 22/18 – prečišćeni tekst, 49/18, 8/19, 10/19 i 32/19), a u vezi s članom 2.1 stav (3) Izbornog zakona BiH („Službeni glasnik BiH“ broj: 23/01, 7/02, 9/02, 20/02, 25/02, 4/04, 20/04, 25/05, 52/05, 65/05, 77/05, 11/06, 24/06, 32/07, 33/08, 37/08 i 32/10, 18/13, 7/14, 31/16, 41/20, 38/22 i 51/22), gradonačelnik Brčko distrikta BiH d o n o s i
UPUTSTVO

O PRIPREMI I PROVOĐENJU OPĆIH IZBORA U BiH 2022. GODINE RASPISANIH ZA             2. 10. 2022. GODINE

Član 1.

(1) Zadužuju se sva odjeljenja Vlade Brčko distrikta BiH da dan prije izbora 1. 10. i na dan izbora 2. 10. 2022. godine u vremenu od 06.00 sati pa do okončanja postupka prijema izbornog materijala s biračkih mjesta, stave na raspolaganje Izbornoj komisiji Brčko distrikta BiH najmanje po jedno tehnički ispravno vozilo, napunjeno gorivom, s osiguranim vozačem ili osiguranim zaposlenikom s vozačkom dozvolom.

(2) U svrhu osiguranja i korištenja lokacija biračkih mjesta, zadužuju se sva odjeljenja Vlade Brčko distrikta BiH i institucije Brčko distrikta BiH, navedene u ovom uputstvu, da Izbornoj komisiji Brčko distrikta BiH odmah dostave imena kontakt-osoba sa brojem mobilnog telefona koji će biti na raspolaganju Izbornoj komisiji Brčko distrikta BiH od 1. 10. 2022. godine od 08.00 sati pa do okončanja procesa glasanja.

(3) Zadužuje se Glavni koordinator Vlade Brčko distrikta BiH kao glavna kontakt-osoba da dan prije izbora 1. 10. i na dan izbora 2. 10. bude na raspolaganju Izbornoj komisiji Brčko distrikta BiH za pomoć u rješavanju eventualno iskrslih problema i neizvršavanju zadataka od strane drugih kontakt-osoba.

Član 2.

Zadužuje se Stručna služba Skupštine Brčko distrikta BiH da za potrebe Izborne komisije Brčko distrikta BiH osigura dva (2) tehnički ispravna putnička vozila u vremenu od 1. 10. 2022. godine do 3. 10. 2022. godine, a dodatno jedno (1) tehnički ispravno vozilo za dan 2. 10. 2022. godine od 06.00 sati pa do okončanja postupka prebrojavanja glasova, s osiguranim vozačima.

Član 3.

Zadužuju se Inspektorat Brčko distrikta BiH i JP „Putevi Brčko” Brčko distrikt BiH da, u saradnji s Policijom Brčko distrikta BiH, uklone automobile koji se budu nalazili na parkingu ispred sjedišta Izborne komisije Brčko distrikta BiH u ulici Dr. Abdulaha Bukvice br. 1 i dijela parkinga ispred Omladinskog centra Brčko (u bivšoj kasarni) i da nalože zabranu parkiranja u vremenu od 1. 10. 2022. godine od 08.00 sati do 3. 10. 2022. godine do 23.00 sata.

Član 4.

(1) Zadužuje se Odjeljenje za privredni razvoj, sport i kulturu da stavi na raspolaganje Izbornoj komisiji Brčko distrikta BiH prostorije u prizemlju Doma kulture koje ne koristi Skupština Brčko distrikta BiH predviđene za jedno (1) biračko mjesto i rasporedi jednog radnika Odjeljenja koji će biti na raspolaganju biračkom odboru kao kontakt-osoba u svrhu pripreme i otvaranja biračkog mjesta u vrijeme trajanja izbora počevši od 1. 10. 2022. godine od 08.00 sati pa do okončanja procesa glasanja i prebrojavanja glasačkih listića na ovom biračkom mjestu.

(2) U objektu iz stava (1) osigurat će se jedna prostorija koja se zaključava radi skladištenja izbornog materijala za to biračko mjesto. 

Član 5.

Zadužuje se Ured za upravljanje javnom imovinom Brčko distrikta BiH da u prostorijama Omladinskog centra u Brčkom izvrši zamjenu svih brava na vratima prostorija u kojima je smješten izborni materijal (glasački listići) te osigura odnosno popravi sve oštećene prozore koji nisu u funkciji i koji se mogu lako otvoriti.

Član 6.

Zadužuje se Ured za upravljanje javnom imovinom Brčko distrikt BiH da za potrebe Izborne komisije Brčko distrikta BiH osigura prostoriju, namještaj (2 kancelarijska stola i 15 stolica) za rad biračkog odbora u zgradi „Stambeno” (prostorije – „Odbora za zapošljavanje” – sala za intervjue) radi veličine prostora i da rasporedi jednog radnika koji će biti na raspolaganju biračkom odboru u svrhu pripreme i otvaranja biračkog mjesta počevši od 1. 10. 2022. godine od 08.00 sati pa do okončanja glasanja i prebrojavanja glasova.

Član 7.

Zadužuje se Ured za upravljanje javnom imovinom da, u skladu sa svojim nadležnostima, izvrši neophodne tehničke radove i na drugim biračkim mjestima kako bi se stvorili svi potrebni uslovi za nesmetan rad biračkih odbora u provođenju izbornog procesa, te osigura 2 (dva) kućna majstora (domara) kako bi mogli intervenisati u slučaju sitnih tehničkih kvarova na biračkim mjestima (struja, voda, vrata, brave i sl.), a sve na zahtjev Izborne komisije Brčko distrikta BiH, naročito pripravnost dan prije i na dan izbora.

Član 8.

(1) Zadužuje se Direkcija za finansije Brčko distrikta BiH da za potrebe Izborne komisije Brčko distrikta BiH osigura prostoriju – prizemlje zgrade Direkcije, namještaj (4 kancelarijska stola i 15 stolica) za rad biračkog odbora i da rasporedi jednog radnika Direkcije koji će biti na raspolaganju biračkom odboru u svrhu pripreme i otvaranja biračkog mjesta počevši od 1. 10. 2022. godine od 08.00 sati pa do okončanja procesa glasanja i prebrojavanja glasova.

(2) U objektu iz stava (1) osigurat će se jedna prostorija koja se zaključava radi skladištenja

    izbornog materijala za to biračko mjesto. 

Član 9.

Zadužuje se JZU „Zdravstveni centar Brčko” Brčko distrikt BiH da dana 2. 10. 2022. godine osigura 24-satni kontinuitet u pružanju usluga zdravstvene zaštite u prostorijama Službe hitne medicinske pomoći.

Član 10.

(1) Policija Brčko distrikta BiH će vršiti osiguranje svih biračkih mjesta shodno Odluci Izborne komisije Brčko distrikta BiH o određivanju lokacija biračkih mjesta u Brčko distriktu BiH, te uskladištenog materijala u prostorijama Omladinskog centra Brčko, kao i osiguranje prilikom prevoza glasačkog materijala.

(2) Policija Brčko distrikta BiH će vršiti 24-satno osiguranje osjetljivog izbornog materijala nakon dopremanja od strane Centralne izborne komisije BiH te skladištenja u prostorijama Omladinskog centra Brčko, tokom provođenja izbora kao i na biračkim mjestima dan prije izbora 1. 10. 2022. godine.

(3) Zadužuje se Odjeljenje za javnu sigurnost da osigura 24-satni nadzor osjetljivog izbornog materijala u prostorijama Omladinskog centra Brčko te vodi evidenciju o ulasku i izlasku ovlaštenih lica u prostor u kojem je smješten osjetljivi izborni materijal.

Član 11.

(1) Zadužuje se Odjeljenje za obrazovanje da rasporedi po jednog radnika Odjeljenja koji će biti na

raspolaganju biračkim odborima kao kontakt-osobe u svrhu pripreme i otvaranja biračkih mjesta u vrijeme trajanja izbora, počevši od 1. 10. 2022. godine od 08.00 sati pa do okončanja procesa glasanja i prebrojavanja glasačkih listića u svim školama u kojima se nalazi biračko mjesto, osigura prostoriju, namještaj (6 školskih stolova i 15 stolica), te da osigura jednog radnika – bravara koji će biti na raspolaganju Izbornoj komisiji Brčko distrikta BiH na dan 1. 10. 2022. godine u vremenu od 06.00 sati pa do okončanja procesa glasanja i prebrojavanja glasova.

(2) Zadužuje se Odjeljenje iz stava (1) ovog člana da za rad biračkih odbora na biračkim mjestima u kojima nema dovoljan broj stolova i stolica u vremenu od 1. 10. 2022. godine pa do okončanja procesa glasanja osigura iz V. osnovne škole (centralne) 50 stolova i 70 stolica (po potrebi i više).

Član 12.

Zadužuje se Odjeljenje za stručne i administrativne poslove, Pododjeljenje za podršku mjesnim zajednicama, nevladinim organizacijama i udruženjima građana da stave na raspolaganje biračkim odborima prostorije i ključeve mjesnih zajednica u kojima se nalazi biračko mjesto u skladu sa Odlukom Izborne komisije Brčko distrikta BiH o određivanju lokacija biračkih mjesta u Brčko distriktu BiH, od dana 1. 10. 2022. godine pa do okončanja procesa glasanja i prebrojavanja glasačkih listića te osigura prostoriju za obuku biračkih odbora, prijem neosjetljivog i osjetljivog izbornog materijala, kao i prostor za prethodnu provjeru ispravnosti izbornog materijala.

Član 13.

Zadužuju se Odjeljenje za javni registar i Odjeljenje za javnu sigurnost da osiguraju prostor za skladištenje pored 150 metalnih glasačkih kutija koje su već uskladištene i prostor za 205 plastičnih – transparentnih glasačkih kutija nakon provedenih izbora.

Član 14.

Zadužuje se Odjeljenje za javni registar da osigura nesmetan rad Pododjeljenja za lične dokumente (Trg pravde – bivša kasarna) i Pododjeljenja za matičnu evidenciju na dan održavanja Općih izbora u BiH 2. 10. 2022. godine u periodu od 07.00 sati do 19.00 sati radi izdavanja potrebnih dokumenata i isprava. 

Član 15.

Zadužuje se Izborna komisija Brčko distrikta BiH da za dežurne radnike Policije Brčko distrikta BiH koji budu dežurali na dan izbora na biračkim mjestima, kao i za članove biračkih odbora, osigura suhi obrok.

Član 16.

Svim zaposlenicima i angažovanim licima na drugi način u organima javne uprave, institucijama Brčko distrikta BiH, javnim preduzećima, javnim ustanovama, fondovima i zavodima u Brčko distriktu BiH te privatnom sektoru, koji budu angažovani u izbornom procesu (u organima za provođenje izbora, prijem izbornog materijala, unos izbornih rezultata i svim drugim licima angažovanim od strane Izborne komisije Brčko distrikta BiH) na dan izbora 2. 10. 2022. godine bit će opravdani – slobodni radni dani 3. i 4. 10. 2022. godine (ponedjeljak i utorak).

Član 17.

Ovo uputstvo stupa na snagu danom donošenja i bit će objavljena u „Službenom glasniku Brčko distrikta BiH“.

	DOSTAVLjENO:
	
	GRADONAČELNIK

	1. Svim odjeljenjima Vlade – x12

2. Uredu gradonačelnika – x2
	
	

	3. Glavnom koordinatoru Vlade Brčko distrikta BiH

4. Policiji Brčko distrikta BiH
	
	Esed Kadrić

	5. Izbornoj komisiji Brčko distrikta BiH
	
	

	
	
	

	6. JP „Komunalno Brčko“ d. o. o. Brčko distrikta BiH

7. JP „Putevi Brčko“ d. o. o. Brčko distrikta BiH

8. JZU „Zdravstveni centar Brčko” Brčko distrikt BiH
	
	

	9. Direkciji za finansije Brčko distrikta BiH

10. Uredu za upravljanje javnom imovinom

11. Inspektoratu

12. Sekretarijatu Vlade – x2

13. Skupštini Brčko distrikta BiH
	
	

	14.  „Službenom glasniku Brčko distrikta BiH“

15. Arhivi.
	
	


